Osnovne informacije

Izmirenje unutrašnjeg duga – najpravednije rješenje

· Zakoni o izmirenju unutrašnjeg duga usvojeni su na nivou Bosne i Hercegovine, entiteta i Brčko Distrikta u 2005. godini, nakon temeljite javne rasprave.

· Ključni element ovog paketa mjera za izmirenje duga usvojen je u aprilu za vlasnike stare devizne štednje. Paket nudi najbolju kompenzaciju koju zemlja može priuštiti.

Predviđeni plan izmirenja izgleda ovako:

· Vlasnici stare devizne štednje sa depozitima od 1,000 KM ili manje će dobiti puni iznos u gotovini odmah nakon verifikacije njihovih potraživanja, koja bi trebala biti okončana naredne godine. 

· (napomena: Zakon predviđa gotovinske isplate do kraja 2007. godine, što neće biti završeno prije proljeća 2008. godine obzirom na kašnjenja u procesu verifikacije zbog aktuelnih izmjena i dopuna. Parlament mora formalno produžiti ovaj rok.)

· Štediše sa više od 1,000 KM devizne štednje će dobiti po 1,000 KM u gotovini plus obveznice kao kompenzaciju za preostali iznos, koji će potom biti isplaćivan u ratama u periodu od 13 godina.

Ukupna vrijednost ovog izmirenja iznosi 2.4 milijarde KM.

· Ovaj plan izmirenja nije savršen, ali je pravedan i ekonomičan za BiH. 

· Osigurava izmirenje čak 80% obaveza po osnovu stare devizne štednje, brzo i u potpunosti.

· Plan je također i fleksibilan, obzirom da zakon ostavlja prostora za Vijeće ministara BiH da skrati period isplate ili da otkupi obveznice, uzimajući u obzir fiskalne mogućnosti zemlje.

· Osigurava poštivanje imovinskih prava štediša, čiji je novac zamrznula prijeratna vlada Jugoslavije koja nije imala odgovarajuće odobrenje parlamenta.

· Ovaj plan je realan – nema nikakve prednosti u planu koji predviđa iznose koji ne mogu biti isplaćeni.

· Plan također eliminiše neizvjesnost koja opterećuje javne finansije Bosne i Hercegovine. Do sada se nije pojavljivao investicijski kapital koji je potreban za stvaranje radnih mjesta, zato što su se investitori bojali da bi bh. vlasti mogle značajno povećati poreze kako bi prikupili sredstva za otplatu stare devizne štednje.

Nasuprot tome, amandmani na zakon su neprovedivi i potencijalno katastrofalni

· Amandmani bi udvostručili ukupnu vrijednost plana izmirenja na 4.2 milijarde KM
· Također bi skratili period otplate sa 13 na 5 godina; i

· Značajno bi povećali troškove kamata za 1.8 milijardi KM.

· Ukupan iznos od 4.2 milijarde KM bi morao biti izmiren iz postojećih budžeta – to je novac koji ne bi bio potrošen na škole i druge javne usluge.

Plan izmirenja dogovoren u 2005. godini je praktičan i pravedan – to je bio jedan od razloga zbog kojih je međunarodna agencija Moody’s Investors Service unaprijedila kreditni rejting Bosne i Hercegovine u proljeće 2006. godine, čime je Bosni i Hercegovini omogućen lakši i jeftiniji pristup kreditima.

Nasuprot tome, amandmani su uticali na odluku koju je u oktobru donijela investicijska banka iz New Yorka Bear Stearns da umanji kreditni rejting Bosne i Hercegovine sa “odličnog” na “nezadovoljavajući”, što je dodatno odvratilo potencijalne investitore koji su mogli stvoriti nova radna mjesta.

Međunarodne finansijske agencije su jednoglasne u svojoj podršci pravednom i praktičnom planu izmirenja unutrašnjeg duga koji su usaglasili svi organi vlasti u BiH nakon javne rasprave u 2005. godini. 

